
Deiliskipulag þetta sem auglýst hefur verið skv.

1. mgr. 41. gr. skipulagslaga nr. 123/2010

m.s.br. frá _______ til ________ var samþykkt í

sveitastjórn Flóahrepps þann_______________

Samþykkt deiliskipulags var auglýst í B-deild

Stjórnartíðinda þann______________________

Deiliskipulag, mkv. 1:2.000

1 GREINARGERÐ
Um er að ræða deiliskipulag fyrir aðkomuveg að Laugardælum, núverandi íbúðarhús og Laugardælakirkju. Nýr
vegur kemur í stað núverandi Laugardælavegar sem mun leggjast af á stórum hluta með tilkomu nýrrar brúar yfir
Ölfusá. Þess í stað mun Laugardælavegur tengjast mislægum gatnamótum þar sem núverandi Hringvegur,
Austurvegur og nýi Hringvegurinn munu mætast. Núverandi aðkomuvegur mun leggjast af og breytast í göngu-
og hjólastíg sem mun fara í undirgöng undir nýja brú yfir Ölfusá.

Markmiðið með deiliskipulagi þessu er að tryggja betra umferðarflæði að helstu áfangastöðum innan
Laugardæla, betri aðkomu að Laugardælakirkju og tryggja öryggi gangandi vegfarenda í nágrenni við
íbúðarhúsin. Áhersla er lögð á að beina stærstum hluta umferðar þungaflutningabíla, vinnubíla og ferðamanna,
frá íbúðarhúsunum og austur fyrir Kirkjutúnið.

Skipulagslýsing var auglýst til og með 3. janúar 2025. Umsagnir bárust frá Minjastofnun, Heilbrigðiseftirliti
Suðurlands, Golfvelli Selfoss, Umhverfisstofnun, Brunavörnum Árnessýslu, Sveitarfélaginu Árborg,
Selfossveitum og Vegegerðinni. Samráðsfundur var haldinn með Vegagerðinni 9. jan. 2025.

1.1 Gildandi skipulagsáætlanir.

Aðalskipulagi Flóahrepps 2017-2029
Deiliskipulagsreiturinn nær yfir svæði sem er skilgreint sem landbúnaðarland, íbúðarsvæði (ÍB1)
samfélagsþjónusta S1 skv. Aðalskipulagi Flóahrepps 2017 - 2029. Aðliggjandi svæði eru skilgreind sem verslun-
og þjónusta (VÞ2 og VÞ3) og iðnaðarsvæði í kringum borholur (Í1-3). Íþróttasvæði (Í1) fyrir golfvöll er aðeins
vestar.

Ekki er í gildi deiliskipulag fyrir reitinn, nema fyrir tvær nýjustu íbúðarlóðirna, Laugardæli 4 og 5, sem samþykkt
var 5.11.2019 í sveitarstjórn Flóahrepps. Helstu skilmálar íbúðalóðanna munu teknir upp í nýju deiliskipulagi og
fyrra skipulag fellt úr gildi. Á aðliggjandi svæðum er til deiliskipulag fyrir Svarfhólsvöll frá 4.6.2019.

Landsskipulagsstefna
Í kafla 2.6 í landsskipulagsstefnu er fjallað um sjálfbærar samgöngur í dreifbýli.

2.6.1. Samgöngur innan vinnusóknarsvæða
Skipulagsgerð sveitarfélaga stuðli að greiðum samgöngum innan skilgreindra vinnusóknar- og þjónustusvæða
meginkjarna, með styrkingu byggðar að leiðarljósi.

Samgönguáætlun
Færsla á Hringvegi og ný Ölfusárbrú er á samgönguáætlun 2024-2038 og var verkið auglýst til
samkeppnisútboðs 1. mars 2023. Verkefnið flokkast sem samvinnuverkefni. Hliðarvegir og vegamót verða hluti
af verkinu og því áríðandi að samræma aðkomuveg að Laugardælum við hönnunargögn Vegagerðarinnar.
Samráðsfundur var haldinn með Vegagerðinni 9. janúar 2025 og skipulagsgögn send í kjölfarið.

1.2 Núverandi aðstæður.
Byggð
Deiliskipulagssvæðið er um 13 ha að stærð og nær til aðkomuvegar að Laugardælum og vegum sem frá honum
liggja að golfvelli, íbúðarhúsum, Tindum, Þorleifskoti og Laugardælakirkju. Innan svæðis eru tvö tún, Suðurtúnið
og Kirkjutúnið. Innan skiplagssvæðisins eru sex þegar byggð íbúðarhús og ein óbyggð íbúðarlóð. Elsta
íbúðarhúsið, Gamli bær, er frá 1893 og næst á eftir í aldri er Laugardælir 1 frá 1956 og næstu ár þar á eftir risu 4
önnur íbúðarhús. Deiliskipulag var gert árið 2019 sem heimilaði tvö ný íbúðarhús og er annað þeirra nú í
byggingu. Rétt utan deiliskipulagsreits er íbúðarhúsið Laugarvellir, en um það er ekki fjallað hér þar sem það
tengist ÍB1 vestan við núverandi Laugardælaveg.

Þó kirkjustaðurinn í Laugardælum sé gamall, var núverandi Laugardælakirkja ekki reist fyrr en árið 1964 en
kirkjan sem stóð þar áður var rifin 1956. Um sama leyti var gamla sóknin lögð niður þegar ný kirkja var reist á
Selfossi. Kirkjugarðurinn í Laugardælum er því nokkuð eldri en sjálf kirkjan sem nú stendur. Laugardælakirkja er
nú aftr sóknarkirkja.

Vegir og lagnir
Núverandi aðkoma að Laugardælum er frá Laugardælavegi, sem er héraðsvegur nr. 3020 og liggur frá
Austurvegi að Laugardælatorfunni og áfram til austurs heim að Laugardælum 3. Frá Laugardælavegi liggur
annar héraðsvegur, Tindavegur, nr. 3167 heim að Tindum. Frá Tindavegi liggur Hrauntúnsvegur nr. 3168 heim
að Hrauntúni. Aðrir slóðar og vegir eru Gamli Laugardælavegur, sem liggur í framhaldi af Laugardælavegi til
austurs að núverandi Hringvegi. Frá gatnamótum Tindavegar og Hrauntúnsvegar liggur Fjóströðin framhjá
útihúsum og vegslóði í framhaldi af henni að borholusvæði Selfossveitna í Ósabotnum. Í framhaldi af
Hrauntúnsvegi liggur vegur að kynbótastöðinni og tamningastöð í Þorleifskoti og einnig að borholum sunnan við
Þorleifskot. Malarslóði liggur nú þegar frá borholusvæði við Þorleifskot, meðfram Jónslundi að Gamla
Laugardælavegi og er fyrirhugað að nýr aðkomuvegur muni fylgja því vegstæði u.þ.b. hálfa leið, áður en hann
sveigir austur fyrir Kirkjutúnið inn að Hrauntúnsvegi.

Hitaveitustokkur Selfossveitna liggur einnig meðfram vegslóðanum og skal taka tillit til hans við veglagninuna.

Hitaveitulagnir liggja frá borholusvæðinu við Ósabotna og borholusvæðinu við Þorleifskot meðfram malarslóða
norðan við Jónslund og að söfnunartanki á Austurvegi 67. Rafveitulagnir liggja að hluta í sama lagnabelti. Ein
borhola á vegum Selfossveitna er innan skipulagsmarka, borhola 17. Dæluhús er á lóðinni.

Gróður og náttúrufar
Innan skipulagssvæðisins eru ræktuð tún; Suðurtún og Kirkjutún. Ekki er lengur hefðbundinn búskapur í
Laugardælum og heyr er aðallega ræktað í hestafóður. Trjágróður er innan og utan kirkjugarðsins og í Jónslundi,
sem liggur að skipulagsmörkunum.

Innan reits ÍB1 eru í dag 6 íbúðarhús á um 8ha svæði og gerir deiliskipulagið ráð fyrir 2 íbúðalóðum sem koma í
beinu framhaldi af núverandi lóðum. Um er að ræða 0,5ha flatt land sem þegar er raskað og hefur verið nýtt sem
tún.

1.4 Fornminjar
Búið er að skrá fornleifar innan Laugardælajarðarinnar í tengslum við golfvöllinn. Innan skipulagssvæðisins er ein
aldursfriðuð bygging, Gamli bærinn, sem byggður var 1893. Viðbygging var reist 1944 en hún rifin þegar bærinn
var gerður upp árin 2017-2019. Engar aðrar skráðar fornminjar eru innan skipulagssvæðisins en gera má ráð
fyrir aldursfriðuðum minnismerkjum innan kirkjugarðsins. Gömul húsatóft er við Moshól, rétt utan við
skipulagsreitinn við sunnanvert Moshólstún.

Samkvæmt 24. gr.laga um forminjar nr. 80/2012 þar segir.....
Ef fornminjar sem áður voru ókunnar finnast við framkvæmd verks skal sá sem fyrir því stendur stöðva framkvæmd án
tafar. Skal Minjastofnun Íslands láta framkvæma vettvangskönnun umsvifalaust svo skera megi úr um eðli og umfang
fundarins. Stofnuninni er skylt að ákveða svo fljótt sem auðið er hvort verki megi fram halda og með hvaða skilmálum.
Óheimilt er að halda framkvæmdum áfram nema með skriflegu leyfi Minjastofnunar Íslands.

1.5 Umhverfisáhrif
Skipulagið fellur ekki undir lög um umhverfismat framkvæmda og áætlana nr. 111/2021.
Framkvæmdirnar eru ekki taldar hafa áhrif á náttúru- né menningarminjar. Framkvæmdir hafa óveruleg áhrif á
ræktunarland.

Stígar

Núverandi trjágróður

Aðkoma að lóð / bílastæði

Skráðar fornleifar

Veghelgunarsvæði

Lóðarmörk

Byggingarreitur

2 SKILMÁLAR
2.1 Aðkomuvegur, vegir og stígar

Gert er ráð fyrir nýjum aðkomuvegi frá mislægum gatnamótum austan við nýja Ölfusárbrú. Nýr aðkomuvegur mun liggja til norðurs, vestur fyrir
hitaveitulagnir vestan við Jónslund og tengjast Hrauntúnsvegi öðru hvoru megin við borholu 17.

Frá nýjum aðkomuvegi mun liggja tenging til vesturs að golfvelli. Til framtíðar má gera ráð fyrir litlu hringtorgi þannig að möguleiki verði á vegtengingu
til austurs. Með tilkomu nýs aðkomuvegar verður núverandi Laugardælavegur hjóla- og gangstígur, með undirgöngum undir nýja Ölfusárbrú. Gamli
Laugardælavegur mun tengjast aðkomuveginum og þaðan verður aðkoma að lóðunum Kirkjutúni og Laugardælum 3-5. Nýtt bílastæði fyrir
Laugardælakirkju verður staðsett austan við núverandi kirkjugarð og öll umferð að Laugardælakirkju verður frá Hrauntúnsvegi. Með nýjum aðkomuvegi
mun umferð að Þorleifskoti, Laugardælakirkju, Ósabotnum og vélaskemmum fara um nýjan aðkomuveg og Hrauntúnsveg, í stað þess að fara um
hlaðið milli Gamla Bæjar, fjóss og Laugardælakirkju. Við veglagningu skal gæta að stofnlögnum hitaveitu og hafa samráð við Selfossveitur
um nánari útfærslu. Við veglagningu skal einnig hugað að flóðavörnum og skal gera ræsa eða aðrar ráðstafanir til að tryggja flóðavatni
óheft rennsli.

2.2 Íbúðarhús

Lóðarmörk elstu íbúðarlóðanna eru skv. eldri lóðarleigusamningum og er stærð þeirra í samræmi við skráningu í fasteignaskrá.
Byggingarreitur er skilgreindur um núverandi hús. Lóðir og byggingarreitir fyrir tvær nýjustu lóðirnar eru skv. deiliskipulagi frá 2019.

Innan íbúðarlóðanna er heimilt að reisa og endurbyggja hús á 1 ½ hæð ásamt sambyggðum eða frístandandi bílskúr. Allir
byggingarhlutar skulu vera innan byggingarreits. Þakform er frjálst. Hámarks mænishæð má vera allt að 7,5m. Á lóð Laugardæla 5 er
heimilt að nýta bílskúr fyrir hesta.

2.3 Gamli Bær

Ný lóðarmörk eru skilgreind um Gamla Bæ en stærð lóðar er sú sama og í fasteignaskrá. Gamli Bær er byggður 1893 og því friðaður
skv. 29.gr. laga nr. 80/2012 um menningarminjar. Húsið hefur verið endurbyggt í samráði við Minjastofnun Íslands. Innan byggingarreits
er heimilt að reisa bílskúr og tengi- eða viðbyggingu og skulu byggingar falla vel að núverandi húsi, bæði hvað varðar form og efnisval.
Nánari útfærsla skal gerði í samráði við Minjastofnun Íslands.

2.4 Laugardælakirkja, kirkjugarður og ný lóð

Byggingarreitur er skilgreindur kringum núverandi kirkju. Annar byggingarreitur er á nýrri lóð austan við núverandi kirkjugarð og er hann
ætlaður fyrir salernis- og áhaldahús. Á nýrri lóð er gert ráð fyrir rútustæði og bílastæðum fyrir kirkjuna, en á hlaðinu milli Gamla Bæjar og
kirkju verða eingöngu bílastæði fyrir hreyfihamlaða og þjónustubíla s.s. fylgdarbíla, brúðarbíla o.fl. Á nýrri lóð má einnig gera ráð fyrir
legstæðum. Kvöð er um lagnabelti á lóðarmörkum milli núverandi kirkjugarðs og nýrrar lóðar.

2.5 Veitur

Kalt vatn kemur frá Vatnsveitu Flóahrepps. Heitt vatn kemur frá Selfossveitum og rafmagn frá Rarik. Sameiginleg rotþró er fyrir öll hús
innan skipulagsreits en með nýjum aðkomuvegi þarf að færa hana. Við val á nýrri staðsetningu rotþróar skal þess gætt að hún sé ekki í
meiri fjarlægð en 50m frá vegi, svo auðvelt sé að tæma hana. Æskilegt er að leiða regnvatn af þökum og yfirborði í regnvatnslagnir og
áfram í grjótpúkk, regngarða eða annað sambærilegt, en ekki í skólplagnir. Lögnum skal að jafnaði komið fyrir meðfram stígum og
vegum.

2.6 Frágangur lóða og umgengni

Innan lóða skal vera vægur halli frá húsi að lóðarmörkum. Lóðarhafar skulu ganga frá lóðum og ekki er leyfilegt að raska landi utan við
lóðarmörk.

2.7 Rafmagnslýsing

Rafmangslýsing er heimil á og við byggingar og ber að gera grein fyrir slíku á aðaluppdráttum. Gæta skal að því að raflýsing útisvæða
trufli ekki nágranna og skal ljósgjafa og ljóskasti að jafnaði beint niður að jörðu. Lýsing er meðfram Hrauntúnsvegi.

2.8 Sorphirða

Flokkun sorps og sorphirða skal vera í samræmi við reglum sveitarfélagsins. Sorphirðuílát skulu vera snyrtileg og staðsetning þeirra
þannig að auðvelt sé að hirða.

2.9 Brunavarnir

Brunavarnir eru á vegum Brunavarna Árnessýslu.

Friðuð hús

Kaldavatnslögn

Fráveitulögn

Hluti úr Aðalskipulagi Flóahrepps 2017-2029 - ekki í kvarða

